
OBRANAN PUBLIKO TA SOLUSHONA MOLESTER DI AWA SUSHI NA 
MONTAÑA ABOU

Willemstad – Obranan Públiko (OW) a hasi tur kos ku ta posibel pa awe, 
djabièrnè dia 5 di febrüari, kaba di kita tur awa ku ta forma molèster den 
un dam na Montaña Abou. For di djaluna ku a pasa, ta chupa e awa sushi 
ku a sali for di e ˈpompgemaalˈ dañá den e dam banda di dje. E kantidat 
grandi di awa ku a yena e dam a okashoná ku e chupamentu a tuma 
diferente dia. E problema na e pompgemaal ku a okashoná e bashamentu 
di awa den e dam ya kaba ta solushoná.

Obranan Públiko tin tur komprenshon pa e habitantenan di Montaña Abou,
spesifikamente esnan di Kaya Otaheito, Kaya Girasol, Kaya Choromi i 
besindario, ku ta sufri moléster di holó desagradabel. Ku un líkido speshal 
di sítrùs ta purba aliviá e molèster mas tantu posibel. E likido tambe ta 
hasi e awa ku ta para ménos interesante pa insektonan bin broei den dje. 
Obranan Públiko ta pidi komprenshon pa e hecho ku a tuma algun dia pa 
solushoná e molèster. 

